
ਬਣਤ: ਯੋਜਨਾ

ਚੋਰਾਂ ਬਾਹਿ ਕੇ ਪਹਿਲੂੰ ਚੋਰੀ ਕਰਨ ਦੀ ਬਣਤ ਕੀਤੀ ਹੋਸੀ।

(ਚੋਰਾਂ ਬੈਠ ਕੇ ਪਹਿਲਾਂ ਚੋਰੀ ਦੀ ਯੋਜਨਾ ਘੜੀ ਹੋਊ) 

ਬਣ ਮਾਹਣੂੰ: ਬਣਮਾਨਸ

ਬਣ ਮਾਹਣੂੰਏਂ ਕੀ ਪੂਰਾ ਮਾਨਸ ਬਣਨੇ ਮੇਂ ਲਖੂੰ ਸਾਲ ਲੰਘੇ।

(ਬਣਮਾਨਸ ਨੂੰ ਮਨੁੱਖ ਬਣਨ ਵਿਚ ਲੱਖਾਂ ਸਾਲ ਲੰਘੇ) 

ਬਤਾਊਂ/ਵਤਾਉਂ: ਬੈਂਗਣ/ਵੈਂਗਣ

ਬਤਾਊਂ/ਵਤਾਉਂ ਜੋ ਕੱਟ ਰਖੇਨ, ਕਾਲੇ ਨਾ ਥੀ ਵੈਸਨ।

(ਬੈਂਗਣ/ਵੈਂਗਣ ਜੋ ਕਟ ਰਖੇ ਨੇ, ਕਾਲੇ ਨਾ ਹੋ ਜਾਣਗੇ) 

ਬਤਾਰੂ: ਬੋਤਾ

ਬਤਾਰੂ ਜੇਡਾ ਤਾਂ ਥੀ ਗਿਐ, ਬੋਲਣ ਦਾ ਸ਼ਹੂਰ ਨਹੀਂ।

(ਬੋਤੇ ਜਿਡਾ ਤਾਂ ਹੋ ਗਿਐ, ਬੋਲਣ ਦੀ ਤਮੀਜ਼ ਨਹੀਂ ਹੈ) 

ਬਦ: ਬੁਰਾ-ਚਸ਼ਮੇਂ ਬਦਦੂਰ (ਬੁਰੀ ਨਜ਼ਰ ਤੋਂ ਬਚੇ ਰਹੋ)

ਬਦਦਿਆਨਤ:ਬੁਰੀ ਨੀਤ,ਬਦ ਹਵਾਸ:ਹਫਿਆ ਹੋਇਆ

ਬਦਗੁਮਾਨੀ:ਹੰਕਾਰ

ਬਦਖੋਹੀ:ਨਿੰਦਿਆ,ਬਦਜ਼ਾਤ:ਕਮੀਨਾ,ਬਦਦੁਆ:ਸਰਾਪ,ਬਦਨੀਤ:

ਖੋਟੀ ਭਾਵਨਾ ਬਦਮਜ਼ਗੀ:ਬੇਸੁਆਦੀ,ਬਦਮਸਤ:ਨਸ਼ੇ ਵਿਚ ਧੁੱਤ

ਬਦਨਾਮ ਭੈੜੀ ਸ਼ੁਹਰਤ ਆਦਿ 

ਬਦਸਤੂਰ: ਨੇਮ ਅਨੁਸਾਰ 

ਸਾਰਾ ਮੁਕੱਦਮਾ ਬਦਸਤੂਰ ਚਲਿਆ, ਤਾਂ ਹੀ ਦੇਰ ਥਈ।

(ਸਾਰਾ ਮੁਕੱਦਮਾ ਨੇਮਾ ਹੇਠ ਚਲਿਆ, ਤਾਂ ਹੀ ਦੇਰ ਹੋਈ) 

ਬਦਰੂੰ: ਭਾਦੋਂ

ਬਦਰੂੰ ਹੇ, ਮੁਸ਼ਕੱਤ ਕਰਸੂੰ ਤਾਂ ਪਸੀਨਾ ਵਗਸੀ।

(ਭਾਦੋਂ ਹੈ, ਜ਼ੋਰ ਦਾ ਕੰਮ ਕਰਾਂਗੇ ਤਾਂ ਮੁੜਕਾ ਵਗੂ) 

ਬੰਨਾਂ/ਬੰਨੀ: ਲਾੜਾ/ਲਾੜੀ

ਪਾਣੀ ਵਾਰ ਬੰਨੇ ਕੀ ਮਾਊ ਨੀ, ਬੰਨਾ/ਬਨੀ ਆਣ ਖੜੇ।

(ਪਾਣੀ ਵਾਰ ਲਾੜੇ ਦੀ ਮਾਏ ਨੀ, ਲਾੜਾ/ਲਾੜੀ ਆਏ ਖੜੇ) 

ਬਰ: ਅਰਜ਼/ਕਪੜੇ ਦੀ ਚੁੜਾਈ/ਪੰਨਾ

ਹਿੱਸ ਕਪੜੇ ਨਾ ਬਰ ਘਟ ਹੇ, ਢੇਰ ਲਗਸੀ।

(ਇਸ ਕਪੜੇ ਦਾ ਪੰਨਾ ਘਟ ਹੈ, ਬਹੁਤਾ ਲਗੂ) 

ਬਰਕਤ: ਇੱਕ/ਪਹਿਲਾ ਤੋਲ/ਵਧੇ ਫੁਲੇ

ਤੋਲਾ ਤੋਲਣ ਲਗਾ ਬੋਲਿਆ 'ਬਰਕਤ' ਤੇ ਭਾਵਨਾ ਹਾਈ ਬਰਕਤ ਪਵੇ।

(ਤੋਲਾ ਤੋਲਣ ਲਗਾ ਬੋਲਿਆ 'ਬਰਕਤ' (ਇੱਕ) ਤੇ ਭਾਵ ਰਿਹਾ ਵਧੇ ਫੁਲੇ) 

ਬਰਦਾ/ਬਰਦੀ: ਗੁਲਾਮ

ਹਸਾਂ ਤੇ ਜ਼ਰਖਰੀਦ ਬਰਦੇ ਹੋਏ, ਕਡਣ ਛੁਟਸੂੰ।

(ਅਸੀਂ ਤਾਂ ਮੁਲ ਖਰੀਦੇ ਗੁਲਾਮ ਹੋ ਗਏ, ਕਦੋਂ ਅਜ਼ਾਦ ਹੋਵਾਂਗੇ) 

ਬਰੜਾਉਣਾ/ਬਿਫ਼ਲਣਾ/ਵਿਫਲਣਾ: ਬੜਾਉਣਾ

ਡਿਮਾਗ ਤੇ ਭਾਰ ਰਾਂਧੈਸ, ਰਾਤੀਂ ਬਰੜਾਂਦੈ/ਬਿਫ਼ਲਦੈ। ਵਿਫਲਦੈ। 

(ਦਿਮਾਗ ਤੇ ਬੋਝ ਹੈਸ, ਰਾਤੀਂ ਬੜਾਉਂਦੈ)

